
INTERPELLASJON FYLKESTINGET 5 og 6.3.2019
 
Eg har fylgjande interpelasjon til fylkestinget i mars.
 
Fylkesordførar!

Innleiing
På Fellesnemnda sitt møte i Førde 19.desember i fjor handsama fellesnemnda prinsipp for opptak til vidaregåande
skule i nye Vestland i sak 56/18 "Inntak i vidaregåande opplæring i Vestland fylkeskommune - overordna prinsipp  for
inntak – DP 1.5.
 
Fellesnemnda gjorde følgjande vedtak i to punkt:
1. Modell 3: Fleire inntaksområde – karakterbasert vert lagt til grunn for vidare arbeid med tilbodsstruktur
og inntak.
2. Prosjektleiar kjem tilbake med sak om tal inntaksområde og geografisk avgrensing av desse til
fellesnemnda våren 2019.
 
 Eg stiller meg difor spørsmålet om fylkesordføraren meiner det er rett at fellesnemnda som er forankra i
Inndelingslova, skal gjera endeleg vedtak i ei så viktig prinsipiell sak. Det er mange som er opptatt av dette tema –
noko som også har vist seg att i dei dialogmøter som har vore avholdt den siste tida, seinast på Vidsyn i Gulen
kommune 7.2.19. 
 
Eg viser til Inndelingslova: 
«§ 26.Fellesnemnd
Ved samanslåing av kommunar eller fylkeskommunar og ved deling som nemnt i § 3 andre ledd bokstav b
skal det opprettast ei fellesnemnd til å samordne og ta seg av førebuinga av samanslåinga eller delinga.
Vidare står det :  « Fellesnemnda skal ta hand om det førebuande arbeidet med økonomiplanen og med
budsjettet for det første driftsåret etter at samanslåinga eller delinga som nemnt i § 3 andre ledd bokstav b, er
sett i verk. Nemnda skal i sin verkeperiode gi fråsegn til departementet om årsbudsjetta og økonomiplanen
for dei kommunane eller fylkeskommunane saka gjeld. Andre arbeidsoppgåver og fullmakter for nemnda blir
fastsette i reglement som må vedtakast i alle kommunestyra eller fylkestinga.»
 
Eg kan ikkje sjå at der er noko i mandatet eller reglementer gitt av fylkestinga som tilseier at Fellesnemda kan eller
skal gjere vedtak i slike prinsipielle spørsmål som korleis inntaksområda i den vidaregående skulen skal vere. 
 
Fellesnemda bør etter mi meining vere mest mogleg eit organ der altså hovudoppgåva er å slå saman og få ein god
prosess organisastorisk og administrativt . Politikken som gjeld tenestene  – og organsieringa av desse, nye planar
etc..bør leggjast til det nye fylkestinget.
 



Eg stiller meg difor spørsmålet og ber fylkesordfører svare – reflektere omkring følgjande:
 
1. Burde ikkje Fellesnemnda lagt til rette for at dette som går på inntaksområde eller inntak i den vidaregående skulen
i Vestland fylke vore avgjort i det nye Fylkestinget?
 

Partiene arbeider i desse dagar med sine program for ny fylkestingsperiode. Det er her ein gir uttrykk for og og
handsamar politikken ein vil ha gjennomført. 
Eit så viktig og prinsipielt tema som opptaksområde i den vidaregåande skulen burde fått ein breiare prosess og
debatt og lagt til det nye fylkestinget. Korleis vil fylkesordfører leggje til rette for det? 

